

ՀԻՄՆԱՎՈՐՈՒՄ

«Արցախի Հանրապետության աշխատանքի, սոցիալական և միգրացիայի հարցերի նախարարությանը գույք նվիրաբերելու մասին» 
ՀՀ կառավարության որոշման ընդունման վերաբերյալ

1. Անհրաժեշտությունը

ՀՀ աշխատանքի և սոցիալական հարցերի նախարարությունը 2019 թվականի ընթացքում նախարարության ստորաբաժանումների համակարգչային տեխնիկան թարմացնելու նպատակով ստացել է բավարար քանակի համակարգչային և հարակից տեխնիկա, որի արդյունքում որոշ քանակի համապատասխան տեխնիկա փոխարինվել է և դեռ փոխարինվում է: Արդյունքում առաջանում է փոխարինված համակարգչային որոշ քանակի պահուստ, որը տեխնիկապես և համակարգչային տեխնիկային ներկայացվող չափանիշների տեսանկյունից դեռ ենթակա է հետագա շահագործման: Հաշվի առնելով Արցախի Հանրապետության դեմ 2020թ.-ի սեպտեմբերի 27-ին Ադրբեջանի կողմից սանձազերծված ռազմական գործողությունների հետևանքով Արցախի պետական մարմինների ինֆրակառուցվածքների կրած կորուստները, նաև Արցախի Հանրապետության ԱՍՀՄ նախարարության դիմումները նշված հարցում աջակցություն տրամադրելու վերաբերյալ՝ առաջարկվում է նախարարության առկա պահուստի մի մասը նվիրաբերության կարգով հանձնել Արցախի Հանրապետության աշխատանքի, սոցիալական և միգրացիայի հարցերի նախարարությանը (հաշվի առնելով ՀՀ ԱՍՀ նախարարության համակարգի մարմինների և նախարարության ենթակայությանը հանձնված կազմակերպությունների խիստ կարքիը և դրանց ներկայացրած հայտերը համակարգչային տեխնիկայի առնչությամբ, ցավոք, ամբողջ պահուստը հանձնել հնարավոր չէ): 

2. Ընթացիկ իրավիճակը և խնդիրները

Ռազմական գործողությունների հետևանքով Արցախի պետական մարմինների ինֆրակառուցվածքներին հասցված խոշոր վնասների պատճառով, ներառյալ գույքային վնասները, ԱՀ պետական մարմիննեի բնականոն աշխատանքը վերականգնելը (ներառյալ բնակչության սոցիալական պաշտպանության և աջակցության էլեկտրոնային կառավարումը) հրատապ և խիստ կարևոր խնդիր է:

3. Կարգավորման նպատակը և բնույթը 

Նախագծով առաջարկվում է նախարարությանը ամրացված և Հավելվածում բերված համակարգչային և հարակից տեխնիկան վերոնշյալ խնդրի լուծմանը նպաստելու նպատակով նվիրաբերել Արցախի Հանրապետության աշխատանքի, սոցիալական և միգրացիայի հարցերի նախարարությանը:



4. Նախագծի մշակման գործընթացում ներգրավված ինստիտուտները և անձինք

Նախագիծը մշակել է ՀՀ աշխատանքի և սոցիալական հարցերի նախարարությունը՝ համաձայն ԱՀ աշխատանքի, սոցիալական և միգրացիայի հարցերի նախարարությունից ստացված դիմումի:

5. Ակնկալվող արդյունքը

Որոշման նախագծի ընդունմամբ որոշ չափով կլուծվի ԱՀ աշխատանքի, սոցիալական և միգրացիայի հարցերի նախարարության բնակչության սոցիալական պաշտպանության աշխատանքների էլեկտրոնային կառավարման խնդիրները:



ՏԵՂԵԿԱՆՔ
«Արցախի Հանրապետության աշխատանքի, սոցիալական և միգրացիայի 
հարցերի  նախարարությանը գույք նվիրաբերելու մասին» 
ՀՀ կառավարության որոշման ընդունմամբ պետական բյուջեում ծախսերի և եկամուտների  էական ավելացման կամ նվազեցման մասին

«Արցախի Հանրապետության աշխատանքի, սոցիալական և միգրացիայի հարցերի նախարարությանը գույք նվիրաբերելու մասին» ՀՀ կառավարության որոշման ընդունմամբ պետական բյուջեում ծախսերի և եկամուտների ավելացում կամ նվազեցում չի նախատեսվում:




